
 Тажиева Жанар Серікқызы
ЖШС "Жас Батыр Атырау"

Театр әр балаға ұмтылмас қуаныш сыйлайды

        Елбасы Н.Ә. Назарбаев: «Қазіргі жас буын, бүлдіршіндер – мемлекетіміздің мығым тірегі» - деп атап көрсеткендей, жас ұрпағымыздың жан-жақты қалыптасуына бірден бір негіздері  мектепке дейінгі мекеме болып бастау алады.
        Баланы заманына қарай икемдеп, өз заманының озық өнегесін оның санасына сіңіру, олардың шығармашылық бағытта жан-жақты дамыту – бүгінгі күннің басты талабы. Балабақшадағы балалармен оқу-тәрбие жұмыстарының барлық түрін жүргізу тәрбиешінің немесе мамандардың міндеттері десек, ал ол үшін бағыт-бағдар беріп, бақылау мен басшылық жұмыстарын жүйелі жүргізіп отыру қажет.
[image: C:\Users\User\Desktop\Фотолар (6)\садик\4 топ Мантаж\фото\_MG_6106.JPG]        Н.К. Крупская:" Мектепке дейінгі жастағы балалар үшін ойынның ерекше маңызы бар: олар үшін ойын – оқу, олар үшін ойын – еңбек, олар үшін ойын – тәрбиенің маңызды түрі. Ойын – баланың алдынан өмірдің есігін ашып, оның шығармашылық қабілетін оятып, таңымдық  қасиеттерін, зейінін, есте сақтау қабілетін, ауыз екі сөйлеу мәдениетін дамытады.Ойын-баланың өмірді танудағы алғашқы қадамы. Ойынның түрлері көп,қазақ тілін үйретуде театрландырылған ойындардың маңызы зор"
       Мектепке дейінгі балалардың шығармашылық қабілетін театр түрлерін қолдану арқылы дамытуға болады, әрі ол оның көркемдік талғамын, еліктеуі мен қиялын дамытады. Әдетте адамның жеке басының қасиеттері бес жасқа дейін қалыптасады екен. 
      Сондықтан да да баланың жан-жақты қалыптасуы үшін мектеп жасына дейінгі бүлдіршіндердің бойына жақсы, жағымды қасиеттерді сіңіре білу керек.
      Көріністерді өзара сөйлесу дағдыларын дамыта отырып, бүлдіршіндердің тілді меңгеруіне деген сүйіспеншілікті арттырамыз. 
         Бала әр нәрсеге құмар, қызыққыш, ол өзінің айналасында болып жатқан өзгерісті, тамаша құбылыстарды сезінуге тырысады. Оның жан-жақты дамып, жеке тұлға болып тәрбиеленуіне, тілінің дамуын жетілдіруге театрландырылған ойындар көп септігін тигізеді.
        Театрлық іс-әрекетте ертегілерді пайдалана отырып баланың ой-өрісін дамыту, сонымен бірге тыңдай білуге, есте сақтау, түсіну, рөлге бөліп, қазақша әдемі сөйлей білу мәнерін арттырамыз. 
        Балаларға театр, сахналау, қойылым, жалпы әртістік өнер туралы түсінік беріп қызығушылығын оятамыз.
        Негізгі мақсаты: 
- Мектепке дейінгі жастағы баланы театр түрлері арқылы шығармашылық және парасаттылық қабілеттерін жан-жақты дамыту; 
- Сөз өнерін қастерлей білуге, өз білімін көтеруге, шешендікке баулу. 
- Балалардың сөздік қорларын байытып, жақсыдан үйреніп, жаманнан жиренуге тәрбиелеу; 
- Театрлық іс-әрекетті, ертегілерді пайдалана отырып ойын дамыту. 
         Міндеттері: 
· Балалардың тілін дамыту, сөйлеу мәдениеті мен ой-өрісін, дүниетанымын жетілдіру. 
· Балаларды адамгершілікке баулу, ойын нақты тапқыр сөйлеуге, ақылды, салмақты ой айтуға баулу.
· Баланың қиялын, есте сақтауын, шығармашылық қабілетін дамыту, ойдан әңгіме, ертегі шығарып айтуға дағдыландыру. 
· Баланың әлеуметтік және эмоционалдық дамуына жағдай жасап, әр баланың жеке дара әртістік шығармашылық қасиеттерін ескере отырып, өзін қоршаған ортаға, адамдарға, құрбыларына, өзіне деген қарым-қатынас мәдениетін қалыптастыру.

    Театрландырылған ойындар - қойылымдар болып саналады, бұл жерде балаларға арналған көркемдік шығармаларды сахналық қойылымдарға айналдырып, оларды кейіпкер ретінде қатыстырудың маңызы зор. 
      Театр мәдениеті: Балаларға театр өнерінің шынайы сезімдерін меңгерту. 
       Бөлімнің негізгі тақырыптары: театр өнерінің ерекшеліктері, театр өнерінің түрлері, қойылымның жасалуы, сыртқы және ішкі театр, көрермендер мәдениеттілігі. Қойылыммен жұмыс – жанама бөлім, авторлық сахналауға негізделген. 
       Оған кіретін тақырыптар: қойылыммен таныстыру, қойылымды мазмұндап, талдау, кейіпкерлендіру. Қойылымға қажетті құралдарды дайындау. Көріністі безендіру. Қойылымға дайындық, сахналау. 
Драматизация түрлері:
• жануарлар, адамдар, ертегілер бейнесіндегі кейіпкерлер ойыны; 
• мәтін бойынша негізделген диалог, монолог, рөлдік ойындар; 
• шығармашылық көрсетілім; 
• бір немесе бірнеше шығарма арқылы қойылым қою. 
Балалар театрының түрлері:
1. Ойыншықтар театры 
2. Саусақ театры, үстел үсті театры 
3. Сурет театры 
4. Стенд-кітапша театры 
5. Фланелеграф театры 
6. Трафарет театры 
7. Көлеңке театры. 
         Ең көп тараған түрі – ойыншықтар театры. 
        Бұнда балалар қысқа тақпақтарды жаттап, оның өзіне тән орындау кезінен бастап-ақ кішкене көлемде спектакльдер ойнайды. Онда адамдар рөлін ойыншықтар ойнайды.
      Саусақ театрында – саусақтардың көмегімен қандайда болмасын ертегіні немесе өлең-тақпақ шумағын сахналау болып табылады. Саусақ театры арқылы баланың сөйлеуге деген талпынысы, қабілеті дамып, ынтасы артады және шығармашылық әрекетіне жол ашылады. 
      Үстел үстіндегі театры – сәбилер тобынан бастап-ақ тақпақ пен қысқа өлеңдерді  айтқызғанда көркем сөздер әсерлі етілу үшін стол үстіндегі театрды қолданған жөн. Мұнда үстелде құламай тұратын және қозғалтқанда еш кедергісіз жүретін ойыншықтар қолданылады.
      Суреттер театры – декорация мен кейіпкердің суреттері. Олардың әрекеті шектелген. Ойнаушының дауыс ырғағы арқылы кейіпкердің мінез-құлқы беріледі. Кейіпкер әрекет барысында пайда болады, балалардың қызығушылығын арттырады. 
     Стенд-кітапша театры – бірін-бірі ауыстыратын иллюстрациялық оқиғалар  көрсетіледі. Стенд-кітапшасының беттерін ашу арқылы жүргізуші әр түрлі сюжеттерді көрсетеді. 
      Фланелеграф театры – суреттер мен кейіпкерлер экранда көрсетіледі. Оларды фланельдер ұстап тұрады. Мұндағы суреттерді балалар мен бірге ескі  кітаптардан, журналдардан қиып алуға болады. 
      Трафарет театры – трафарет театры арқылы сөз құрамының байлығын, диалог, монологты дамытуға болады. Балалар дайын трафареттердің көмегімен болашақ кейіпкерлердің суреттерін жасайды. Оларды түрлі-түсті бояулармен бояйды, дайын бейнелерді қайшымен қияды. Бұл жерде балалардың шығармашылық ойлау қабілеттері дамиды. Ұжымдасып жұмыс істеу үрдісінде әрбір бала өзіне берілген бейненің түр-тұлғасын, қимыл-қозғалысын өзгерте алады. 
       Көлеңкелі театр – жарық өте жақсы түскен экранда адамдар, жануарлар және құстардың пішіндерінің қозғалысына қарауды балалар өте жақсы көреді. Ертегі, әңгіме, өлең, әңдері көлеңке театры арқылы айтуға болады. Көлеңке театрдың қойылымын көрсетуге үш тәрбиеші қатысады. Біреу мазмұнын оқиды, екеуі көріністі көрсетеді. Көлеңке театрдың сахнасы экран болады. Экранды ағаштан немесе калың кардоннан жасайды, ою-өрнекпен өрнектейді. Кейіпкерлерді көрсету үшін – оны экранның арт жағынан ұстайды. Кейіпкерлерді қара түспен жұқа кардоннан жасайды, жіп  арқылы қозғалтады. Кейіпкерлерді көрсеткенде қол көрінбеу керек. Бұл көріністер балалардың шығармашылықтарын арттырады, ой өрістерін дамытады.
        Сахналық қойылымның алдында педагог балалармен бірнеше кіріспе жұмыс жүргізеді. 
1. Педагогтар балаларға ертегі, әңгімелер оқып, не әңгімелеген кезде ертегідегі кейіпкерлердің мінез-құлқына, дауысының ырғағына, қимылдарына назар аударылады. 
2. Әр кейіпкердің киіміне көңіл бөлінеді. Қуыршақ театрында қуыршақтардың киімі өзгертіліп отырады. 
3. Сұрақ – жауап арқылы кейіпкердің қимылын, іс-әрекетін байқап, бағалап отыру. 
4. Қимыл мен сөз арасындағы байланысын қадағалау. 
Біздің  ЖШС «Жас Батыр Атырау» балабақшасында, қорыта келгенде, педагог балаларды ойын арқылы адамгершілікке тәрбиелей отырып, олардың бойына күнделікті өмірге қажетті әр түрлі машықтарды қалыптастырады. Олар мыналар: мәдениетті сөйлеу машықтары, сыпайы қарым-қатынас жасау, аты-жөнімен атау, байсалды сөйлеу, айтайын деген ойын толық жеткізу, сөйлесіп тұрған екінші адамды тыңдай білуге үйретеді. Ұжымдық өмірдің машықтары – жолдасына дер кезінде көмек беру, айтқанды тыңдап бағына білуге дағдыландырады.

         Ерте  жас тобының тәрбиешісі Губайдуллина Камшат Милятқызы қуыршақ театры, көлеңке  театры, үстел үсті театрын пайдалана отырып, күннің ІІ-ші жартысында балаларға ертегілер айтып береді. Кейіпкерлердің мінез-құлықтарын, дауыс ырғақтарын дәл салып, диалог сөздерді мәнеріне келтіре айта біледі. 

Ортаңғы  топ  тәрбиешісі Хайдарова Жансая Кенжебайқызы
Магнитті  "Үйшік"  ертегісі

І-кіші топ тәрбиешісі Сагипова Нұргүль Тұрарбекызы                    ІІ-ші кіші топ тәрбиешісі  
саусақ театры "Мақта қыз бен мысық" ертегісі                                             Г.К. Башенова 

[image: C:\Users\User\Desktop\Жанар фотолар (2)\20170704_092231.jpg]           Ересек "Қарлығаш"  топ  тәрбиешісі Қожақова  Ұлмекен Асылбекқызы қуыршақ  театры "Жеті лақ " ертегісі және өз тобының «Ертегілер елінде» атты бұрышында басқа да ертегілерге де дайындығын көрсете білді. Көркемдік машықтар өздігінен ән айтып, би билеу, мәнерлеп ертек, тақпақ айтып беру, әр түрлі материалдардан ойыншықтар, атрибуттар, әсемдік бұйымдар жасай біледі.
       


Балабақша баларының ертеңгіліктерде ертегі  кейіпкерлерін  сахналауда. Балалар таныс ертегілерін қазақ тілінде үлкен жауапкершілікпен, қызығушылықпен рөлдерге бөліп сахналайды.

1-кіші топ "Құлыншақ" тобы ашық оқу қызметінде "Бауырсақ" ертегісін драмалады. Ойын барысында балалар өзара қарым-қатынасқа түсіп, бір-бірімен тіл табысады,  адамгершілік қасиеттерді бойына сіңіреді.

          Ересек топ "Қарлығаш", "Қызыл телпек" ертегісін драмалады. Ересек топтарындағы балалардың театрландырылған ойындары қиындай түседі. Балалардың тілін жаттықтыру үшін, қазақ халқының асыл сөздерімен сусындата отырып, әрбір сахналық қойылымның алдында қазақ әндерін, қазақтың ауыз әдебиетіндегі өтірік өлеңдерді, мақал-мәтелдерді, жаңылтпаштарды, санамақтар мен жұмбақтарды, түрлі ұлттық ойындарды, ән-күйлер мен билерді кіріктіріп отырады. Театрлық ойынға қатысушы ересек тобының балалары кейіпкерлердің мінезін, жүріс-тұрысын, әдеттерін айнытпай салып көрерменге иланымды етіп ойнау үшін, талмай жаттығулар жасалады.       

Бейнелеу маманы : Газизова.А.С
"Шалқан"ертегісін жаңа технологияны пайдалана отырып, балаларға кіріктірілген ашық  оқу қызметінде көрсетті 

Ерте  жас  "Күншуақ"  тобы  бүлдіршіндері
көленке  театры:"Шалқан" ертегісін тамашалады   
тәрбиеші: Губайдуллина Камшат Милятқызы

Қимылды ойындар  күні  ертегі  кейіпкерлерінің ғажайып сәттері. Қорыта айтқанда, театрландырылған ойын түрлері балалардың қазақ тіліне деген  қызығушылықтарын, белсенділіктерін арттырады, сөздік қорларын байытып, тілдерін дамытуға үлкен әсер тигізеді. Көптеген ойын барысында балалар әр түрлі рөлдерді ойнайды. Ойын үстінде олардың қиялдау, көз алдына елестету қабілеттері қалыптасып, балалардың ой-өрісі кеңейіп, есте сақтау, көру қабілеттері дамиды. 

Күннің  ІІ-жартысында ертегілер сахналау


Қолданылған әдебиеттер:

1. ҚР «Білім туралы» заңы. 2007 жыл, 27 шілде Астана  
2. Республикалық педагогикалық журнал. №2 2013жыл «Бала мен балабақша»
3. Мектеп жасына дейінгі балалаларды ойын арқылы адамгершілікке тәрбиелеу. 
4. Т. Неменова. «Развитие творческих проявлений детей в процессе театрализованных игр» 

